
Laguntzaileak:

Bikaintasun ziurtagiria

Udalerrien babesarekin argitaratzen da

LURGATZ TALDE FEMINISTA  AMASA-VILLABONA

POSTONTZIA

Sistema punitibista zertarako?

H ementxe dihardugu 
egunerokoan sexu erasoei 
aurre egiten, non, horietako 

batzuk jai girokoak diren. Ez da batere 
fina jaiak aske bizi ezin izatea, baina 
horrek ez du esan nahi kikilduta bat 
eskuak gurutzatuta geratuko denik.

Hitz hauek ekintzetan bilakatu dira 
aurtengo Santio jaietan Amasa-
Villabonan. Festak aske bizitzerik ez 
dugu izan, baina hortxe egon gara, 
mugimendu feministatik harago, herri 
oso bat sexu erasoei erantzunez. 
Bizipen desberdinak egon dira eta, hor, 
herritarrok, autodefentsa feminista 
mahaigaineratuz, elkarlanean aritu 
gara. Erasoa jasan dutenei babesa 
ematea izan da lehentasuna eta 
horretan jarraitzen dugu.

Argi dago eskuartean dugun justizia 
administrazioak ez garamatzala inora. 
Ohiturei jarraiki, Amasa-Villabonako 
jaietan egondako sexu eraso baten 
kasuan atxiloketak egon ziren eta 
astelehenean epaile aurretik pasa, eta 
libre dira. Urteak daramatzagu hau 
bizitzen eta instituzioen partetik ez 
ditugu aldaketak ikusten. Hainbat 
egoeren aurrean herritarrok nola 
jokatu behar dugun ari dira kaleratzen 

gobernu desberdinetatik, baina ez 
dugu ikusten beraiek nola jokatu behar 
duten lantzen ari direnik. Esaterako, 
Eusko Jaurlaritzak sumisio kimikoei 
buruzko atal bat gehitu dio Indarkeria 
Matxistaren aurkako Gidari, baina ez 
dute inondik inora Hezkuntzan Sexu 
Heziketari buruzko inongo ikasgai 
berririk gehitzen. Zer dela eta, bizi 
dugun sistema penalak inora ez 
garamatzala jakinda, ez dira beste 
hainbat bide irekitzen?

Guk ez dugu inondik inora sistema 
punitiboan sinesten eta espetxe-

sistema ez dugu lehenesten; guk 
Villabonako festetan zein beste edozein 
momentutan gertatzen diren sexu 
erasoak berriz ere gerta ez daitezen 
bideak irekitzea lehenesten dugu. 
Horretarako, erasoei aurre egiten 
jarraituko dugu eta hor izango gaituzte 
erasotzaileak ez ditugula ez hemen ez 
inon nahi aldarrikatzen; hor jarraituko 
dugu bizi dugun sistema 
heteropatriarkal kapitalista eraisteko 
borrokatzen.

Emakumeok* etxean nahi gaituzte 
baina ez dute lortuko!

ALBA CABRERA JAUREGI ZIZURKIL
Nazio Batuen Erakundearen 
ateetara iritsi zen duela hiru 
urte Nahia Alkorta Elezgarai 
zizurkildarra, orain hamarka-
da bete, bere lehen haurraren 
erditzean, pairatutako indar-
keria obstetrikoa dela eta. 
Orain, arrazoia eman dio mun-
du erakundeak. Ebazpenaren 
ondorengo egunetan bildu 
zen berarekin Aiurri, ibilbi-
deari, zauriari, bortxari izena 
jartzeko.
Uztailaren 10ean, hamar urte bete 
zituen zure semeak. Hamar urte, 
zu erditu zinenetik. Barrenak 
mugituta?
Urtero-urtero, batez ere, lehen 
bi urteetan eta aurten, hamar-
garrenean. Nik beti esaten dut, 
umearen urtebetetzea da, 
baina baita amaren erditze-be-
tetzea ere. Aurten, bereziki, 
mugitua nengoen, eta, zurrun-
bilo horretan, abokatuaren 
deia jaso nuen: Nazio Batuen 
Erakundearen ebazpena uz-
tailaren 13an atera zen. Au-
rretik ere nahastuta nengoen, 
hamarrak baduelako presen-
tzia handia. Fisikoki ere gor-
putza deseroso daukat; antza 
denez, banekien zerbait zeto-
rrela.
Zenbaki biribila, hamarra. Atze-
ra begirako ariketan jartzen al 
zaitu?
Hori baino gehiago, denboran, 
dimentsioa ematen dio. Ha-

margarrenak pixka bat asen-
tatzea espero nuen, baina 
ikusiko dugu zer etortzen den 
orain. Atzera begira jartzen 
zaitu, baina bideari ere ema-
ten dio garrantzia: hori pasa 
zen, baina hemen gaude, eta 
niretzat inportantea da.
Nola oroitzen duzu egun hori?
Ama gaztea izatea erabaki 
nuen, 25 urterekin, hain justu 
ere. Osasuntsu nengoen eta 
haurdunaldia ondo joan zen. 
Poltsa hautsi eta Donostiako 
ospitalera joan nintzen. Bertan, 
ingresatuko nindutela esan 
zidaten, baita indukzioaren 
aurretik 24 ordu itxarongo 
zituztela jakinarazi ere (bien 
bitartean, beraien artean ko-
mentatzen hasi ziren ohe ba-
karra zegoela eta abar).

Hamabi ordutara, alegia, 24 
orduetatik oso urrun, indukzioa 
egingo zidatela esanez etorri 
zitzaizkidan. Hor izan nuen 
nire lehen eztabaida: “Guk ez 
dugu goizeko 04:00tan induk-
ziorik egiten...”, esaten zidaten, 
eta nik, erantzun ez zitzaida-
la axola goizeko 08:00ak arte 
itxarotea, ondo geunden bi-
tartean, ez nuela presarik. Hor, 
lehenengo ezetza: gainera, ez 
zizkidaten arriskuak azaldu, 
ez eta alternatibei buruz ezer 
esan ere. Zuzenean, oxitozina 
jarri zidaten; gorputzean era-
giten duen efektua nahiko 
toxikoa da, eta, halere, ondo 

eraman nuen, ordu luzez. Hor 
ere, tartean, izan ziren beste 
kontu batzuk: egoiliarrik ez 
egotea eskatu nuen; bada, 
batek, barkamena eskatzen 
zidan bitartean, baginako es-
plorazioa egin zidan; izuga-
rrizko mina. Horrelakoak egon 
ziren.

Hurrengo eguneko goizeko 
08:00etan, ginekologo gizon 
bat gerturatu zitzaidan “nik 
zainduko zaitut” esanez. Bel-
dur handia eman zidan horrek. 
Handik minutu gutxira, bes-
te bi ginekologorekin etorri 
zen eta zesarea egingo zida-
tela jakinarazi zidaten, umea 
gaizki zegoelakoan. Ezezkoa 
eman nien nik, azalpen eske, 
izan ere, monitoreak ondo 
zeudela ikusten nuen eta, 
aurrez, emaginarekin hitz 
eginda nuen nik. Hierarkia 
kontua ere izan zen, zeren 
beren artean (emagina eta 
ginekologoak) desadostasunak 
egon baitziren. Horren au-
rrean, ph-aren froga egiteko 
eskatu nien (haurrak ia sufri-
mendurik duen antzemateko); 
alabaina, esan zidaten ez 
zuela merezi, erabakita zeu-
katela. Oso modu txarrean 
joan ziren, eta, ospitalean 
nengoenez, beraiek esaten 
zutena egin behar nuela esan 
zidaten.

Hala, emaginari beste bagi-
nako esplorazio bat egiteko 

eskatu nion, ea benetan erdi-
tzea geratuta zegoen ala ez 
ikusteko. Berak esan zigun 
ezetz, alegia, aurrekotik hona 
bazegoela aldea, txikia, baina 
hori normala zela, epidurala 
jarrita nuelako. Ginekologoe-
kin hitz egin zezan eskatu 
genion; saiatuko zela esan 
zigun, baina medikuen era-
bakia aldatzea oso zaila ikus-
ten zuen.
“Mantso azaldu, nekatuta 
nago”. Medikuei egingo zida-
tena azaltzeko eskatu nien eta 
beraiek erantzun azkarra eman 
zidaten: “Kirofanoan sartu eta 
40 minutura bukatuko da”. Ez 
baimenik, ez arriskuen jaki-
narazpenik, ezer ere ez.

Hamar bat pertsona sartu 
ziren logelan, inguratu egin 
ninduten eta nire bikoteki-
deari garrasika hasi ziren, dena 
jaso behar zuela esanez. Ez 
zidaten agurtzeko aukerarik 
eman; bera nirekin egon zite-
keen galdetuta, ea zoratuta 
nengoen erantzun zidaten.
Panpina baten gisan tratatu zin-
tuztela salatu duzu.
Ebakuntza-gelara sartu nin-
duten, eta mahaira bota, txe-
rri bat izango banintz bezala; 
kolpea gogoratzen dut. Jendea 
sartu-irtenean ikusten nuen, 
beren artean hizketan. Dar-
darka nengoen, negar batean; 
ez nuen ezer ulertzen, izuga-
rrizko blokeoa neukan. Mo-
mentu batean, anestesistak 
esan zidan: “Orain egin deza-
kezun bakarra lasaitzea da, 
zure umearengatik”.
Eta nola lortu zenuen hori, adre-
nalinazko egoera batean?
Arnasa hartzen ahalegindu 
nintzen eta dardara kontrola-
tzen. Epiduralarekin zaude, 
eta denaren jakitun zara, mu-
gimenduak nabaritzen dituzu. 
Esku-hartze osoa nola egiten 
zidaten entzun nuen, azalpen 
guztiak, egoiliarrak zeudelako 
bertan. Umea atera zidatenean, 
garrasi egin nuen, eramatera 
zihoazela ikusi nuelako; hau-
rra besoetan zuen langilea 
niregana biratu zen eta errie-
ta egin zioten. Ekarri zutene-
rako, garbituta zegoen. Muxu 

“Kolektiboki erantzun 
behar zaio indarkeria 
obstetrikoaren egitura 
sistematikoari”
NAHIA ALKORTA ELEZGARAI INDARKERIA OBSTETRIKOAREN BIKTIMA

Erreparazioa eskatu dio Nazio Batuen Erakundeak Espainiako Estatuari, zizurkildarrak Donostiako 
ospitalean, 2012an, bere lehen semearen erditzean, jasandako indarkeriagatik

emateko hurreratu zidaten, 
baina ez bera ukitu ahal iza-
teko bezainbeste; nik besoak 
lotuta nituen. “Hil naiteke”, 
sentitu nuen. Memorian hu-
tsunea dut ondoren, dudan 
hurrengo irudia esnatze-uni-
tatean baita.
Hor bakarrik zinen, zure bikote-
kidea gabe.
Bakarrik nengoen, ingresatu-
tako beste pertsona batzuekin 
batera. Ez zegoen gortinarik, 
intimitaterik gure artean. “Han-
kak altxatzeko gai zarenean, 
eramango zaitugu”, esaten 
zidan langileak. Ahaleginak 
eta bi egiten nituen, baina ez 
zen nahikoa. Lau orduz eduki 
ninduten han, plantara joan 
eta nire familiarekin elkartu 
aurretik. Lau egun izan nintzen 

bertan: “Gutxi barru etxera 
zoaz, ea nola zaintzen duzun 
umea...”, esaten zidaten.

Jaioberrien unitatean izan 
zuten haurra. Nire bikotekideak 
borrokatu egin behar izan zuen 
sartu ahal izateko. Biberoia 
eman behar ziotela esan zio-
ten; berak, ezetz, bularra eman 
nahi niola. Glukosaren frogan 
emaitza baxuak eman omen 
zituen umeak; gerora, historial 
klinikoan hori hala ez zela 
baieztatu dugu.

Gurasoenean egon behar 
izan nintzen hasieran, nire 
etxeko eskilarak ezin nituela-
ko igo. Lehen hiru hilabeteen 
oroitzapenik ez dut. Lehena-
gotik ezagutzen nuen gineko-
logo pribatuak ikusi nindue-
nean, “horrek guztiak ez zuen 
gertatu behar”, esan zidan. 
Une horretan bertan, klik egin 
nuen.
Erditzeko esperientzia desatse-
gina izatearen erantzukizuna 
zugan erori zela sentitu al zenuen?

Jendearen esanetan, zure errua 
da, erditze-plana aurkeztu 
zenuelako, goizegi joan zine-
lako ospitalera, beste zerbait 
espero zenuelako...
Gerora, birritan erditu zara. Lehe-
nengo esperientziaren mamua 
jarraika izan al duzu horietan?
Betidanik, hiru haur edo gehia-
go eduki nahi izan ditut. Bada, 
lehen urte horretan, ezetz esan 
nuen. Terapiaren eta lanketa 
pertsonalaren bidez, nire be-
tiko nahiari eutsi nion berriro. 
Hiru modutara erditu naiz: 
lehen haurra zesareaz izan 
nuen. Poliklinikan eduki nuen 
bigarrena, errespetatua eta 
instrumentala, eta, hirugarre-
na, berriz, etxean, emaginekin, 
Silvia Burgoren taldearekin. 
Azken bietan, oso argi 

Nahia Alkorta Elezgarai, Zizurkilen bertan ateratako argazkian. AIURRI

"FISIKOKI ERE 
GORPUTZA 
DESEROSO DAUKAT, 
DATA HAUETAN"

"BERAIEK ESATEN 
ZUTENA EGIN 
BEHAR NUELA 
ESAN ZIDATEN"

neukan aseguru pribatua 
behar nuela; zerbitzua eta 
lantaldea ezagutu ahal izate-
ko. Erditze osteak eta osaketak 
oso bestelakoak izan dira.
Hain justu ere, bizipenetik hamar 
urte igaro diren honetan, Espai-
niako Estatuari erreparazioa 
eskatu dio Nazio Batuen Erakun-
deak, zure kasua medio. Nola 
jaso zenuen albistea?
Bertigoa sentitu nuen, behin 
aitortza juridikoa lortuta, ba-
bes politikoa zein soziala hel-
buru dudalako. “Zer datorkit 
gainera?”, pentsatu nuen, 
albistearen deia jaso nuenean. 
Oso gogorra izan zen: 13an 
jakinarazi ziguten, 14an pren-
tsa-oharra atera zen eta, 15ean, 
Osakidetzaren eta Eusko Jaur-
laritzaren adierazpena argi-
taratu zen hori guztia ukatzen. 
Bikaintasunez lan egiten du-
tela azaldu zuten. Bien bitar-
tean, nigana minduta jo du 
beste emakume batek: Do-
nostiako ospitalean nire bizi-
penaren esperientzia berdina 
bizi izan zuen uda hasieran.
Hori guztia kudeatzea oso 
gogorra egin zait. Ez dut ezer 
ospatzeko tarterik izan, bada-
kidalako ez duela ezertarako 
balioko, ziurrenik. 2020an 
beste ebazpen bat atera zen 
eta Espainiako Estatuak esan 
du ez duela beteko. Derrigorrez 
bete behar duten NBEren 
agindua ez badute errespeta-
tzen, zertarako izango dira gai 
erditze-gela batean?

Ez ditut gorroto, ez diet amo-
rrurik, ez nago haserre. Baina 
ez dut nahi hori gehiago ger-
tatzerik. Horregatik egin dut.
Erditzeko esperientzia adina bi-
zipen daude. Baina erditze-gelan 
gertatzen dena pertsonala bezain 
kolektiboa al da?
Jakina. Nire lekukotzaren xehe-
tasunak irakurrita, identifika-
tuta sentitu da jendea. Ez gara 

kontziente egiten duten hori 
biolentzia dela. Gizon zuri 
dirudunari begira eraikita dago 
sistema, eta guk traba egiten 
dugu.
Hamar urte ondoren iritsi da 
erantzuna. Luzea egin al zaizu 
bidea?
Oso luzea. Soilik urtebeteko 
epea daukazu lege-prozesua 
hasteko. Hori horrela, ema-
kume askok ezin dute egin, 
kontzientzia eta indarra har-
tzen dutenerako, ez daukate-
lako baliabide juridikorik. 
Banekien oso gogorra izango 
zela prozesu judiziala: nire 
perituak mespretxatu zituen 
epaileak, ez zituen entzun 
(guztiak emakumeak dira). 
Aintzakotzat, soilik, Osakide-

tzako gizon batek egindako 
txostena hartu zuen; ez dut 
sekula pertsona horrekin har-
tu-emanik izan. Bertan, trau-
ma osteko estresa baino, neu-
re irudipena dela guztia jartzen 
du.

Epaiketa horretatik, EAEko 
auzitegira jo genuen. Ondoren, 
Espainiako Konstituzio Auzi-
tegira, eta, azkenik, Nazio 
Batuen Erakundera.
Non topatu zenuen ospitalean 
sentitu ez zenuen babesa?
El parto es nuestro elkartearen 
“Apoyo cesareas” delakoan 
izugarrizko babesa jaso nuen. 
Bestalde, abokatuak eta arlo 
honetan dabiltzan eragileak 
ere garrantzitsuak izan dira. 
Mugimendu feministaren ba-

besaren falta sentitu dut, izu-
garri. Zentzu horretan, baka-
rrik sentitu naiz. Ahizpatasun 
handiagoa behar da, sarearen 
falta nabari dut; hemen ez 
dago. Nik ez dut alboratuko 
halako zauri batekin datorki-
dan jendea, baina nork sos-
tengatuko du? Egiteke dugun 
ikasgaia da. Gaiari heldu beha-
rra diogu, guztiok amak ez 
bagara ere, alabak garelako, 
eta erditzeko uneak pisua dau-
kalako gerora izango garen 
horretan.
Zure hitza askotan jarri al dute 
zalantzan?
Niri ez dit inork ezer galdetu. 
Prozesu juridiko horretan guz-
tian, ez naiz subjektu aktiboa 
izan instituzioentzat.
Donostian, EAEn, Espainiako 
Estatuan, Munduko Nazio Batuen 
Erakundean... Zenbat aldiz itxi 
dizute atea?
Guztietan, azkenekoan izan 
ezik. Batzuetan, ez didate za-
baldu ere egin, pentsa. Espa-
rru sozialean ere, hautsak 
harrotzen ditu, antzeko espe-
rientzia bizi duen amarik egon 
ezean. Jendeak ez du jakin 
nahi, ez gaude prest.
Nola eutsi pultsua horri?
Abokatuaren eta perituen in-
darrari esker. Nazioartean 
dauden bi ebazpen bakarrak 
Espainiako Estatuaren aurka 
dira. Auzi horren kontra jendea 
lanean ari delako da hori.

Legez babestuta gaude. Pa-
zientearen autonomiaren 
legeak dioenez, edozein es-
ku-hartze egin aurretik gure 
baimena behar dute, eta be-
raiek, aldekoak, kontrakoak 
eta alternatibak eman behar 
dizkigute beti. Ez da betetzen. 
Hori lortuta, arazoa desager-
tzen da. Delitu gisa tipifikatu-
ko balitz, agian, batzuek egi-
teari utziko liokete, edo sala-
keta gehiago iritsiko lirateke 

Hiru erditze izan ditu, hirurak ezberdinak. AIURRI

"BANEKIEN OSO 
GOGORRA IZANGO 
ZELA PROZESU 
JUDIZIALA"

"IDENTIFIKATUTA 
SENTITU DA 
JENDEA, NIRE 
LEKUKOTZAREKIN"

epaitegietara. Nazio Batuen 
Erakundearen ebazpenaren 
puntu garrantzitsu batek hori 
dio: ez dira soilik osasun-lan-
gileak formatu behar, judizia-
lak ere bai. Hor badago para-
digma aldaketa: biolentzia 
obstetrikoa ez ezik, instituzio-
nala ere badago. Orain, argi 
eta garbi ikusi da hori bera 
Eusko Jaurlaritzaren oharra-
rekin.
Bien bitartean, Espainiako Gine-
kologia eta Obstetrizia Elkarteak 
indarkeria obstetrikoaren exis-
tentzia ukatzen du.
Hamar urte hauetako uneren 
batean, profesionalen batek 
aitortza egitea espero nuen, 
“barkatu, gaizki egin nuen”. 
Ez da inor etorri, ezta etorriko 
ere. Inork ez du aitortuko ho-
rren parte izan denik. Auto-
kritika egin ezean, zilegitasu-
na ematen ari dira.
Egun, zein harreman daukazu 
sabeleko orbainarekin?
Asko kostatu zitzaidan ispi-
luaren aurrean gelditzea. Ilu-
netan dutxatzen nintzen. 
Kulero altuak eraman behar 
izan ditut, min fisikoa saihes-
teko. Zenbaitetan, hilekoare-
kin nagoenean, besteak beste, 
sabela puzten denean, tira 
egiten dit. Orain, hor dago, 
presente dago, nire parte da 
sabeleko orbaina, baina ez 
gara ondo moldatzen.
Gorputzak memoria omen dauka. 
Epe luzean oraindik ere nabari 
al dituzu bizipen horrek utzitako 
zamak?
Hamargarren urteurrenean, 
orbainak min ematen zidan 
eta ez zegokidan hileko arra-
ro bat izan nuen. Gogorra da 
hori, zure haurraren urteguna 
delako, baina ez zaude ondo. 
Horrek ere berari zama eragi-
ten dio. Bere jaiotza nolakoa 
izan zen azaldu izan diogu: 
indarkeria testuinguru batean 

jaio zen, oso ondo tratatu ez 
gintuzten medikuez ingura-
tuta. Berak badaki hori guztia 
eta badaki bere ama egoskorra 
dela eta aitortza hori lortu nahi 
duela. “Irabazi dugu”, esan 
nion. “Non?”, galdetu, berak. 
“Munduko erakunderik in-
portanteenean, ezin da gora-
go jo”, erantzun nion, eta 
berak: “Ah, beno, behintzat”. 
Sarri ahazten zaigu, baina 
umeak ere zauriak ditu, eta 
eragina dakar horrek: bestee-
kin alderatuta, antsietatetik 
bizi da, kontroletik eta urdu-
ritasunetik.
Hasieran, zure eta jaioberriaren 
arteko erlazioan, eragina izan al 
zuen bizipenak?

Hasieran, berarekin haserre 
egon nintzen, nahiz eta kosta 
egiten zaidan hori onartzea. 
Errua berari botatzen nion, 
eta ez du inolaz ere errurik. 
Erdiondoko lehen unean, 
umearen izena bera ere za-
lantzan jartzen nuen, buruan 
neukan harreman hori ez ze-
lako sortzen. Ez nuen erreko-
nozitzen; usaindu egiten nuen, 
baina haur hori ez zela nirea 
sentitzen nuen. Flashback-ak, 
amets gaiztoak, loezina... In-
guruak, ahal moduan, zaindu 
egiten ninduen, eta nik haurra. 
Erditzeen herena traumatikoa 
dela esaten da, baina horri 
osasun-sistemak ez dio eran-
tzuten.

Harremantzeko modu sa-
konagoa daukagu. Elkarren 
loturan ere lanketa handia 
egin behar izan dut: zaharre-
na, burutik maite dut; beste 
biak, gorputzetik. Hiruak mai-
te ditut ikaragarri, baina oso 
modu ezberdinean.

Denboraren joanarekin, ospitalean 
geroz eta begirada konplize gehia-
go topatu al ditzake amak lan-
gileen artean?
Konplizeak badaude, baita 
duela hamar urte ere. Baina 
pena handia ematen du, ho-
riek erre egiten direlako, ez 
baitaukate sostengu sozialik. 
Lanean, egunero, sistemaren 
kontra joan behar baduzu, 
izugarrizko talka da. Oso pro-
fesional onak ditugu lanean, 
baina sistemak irentsi egingo 
ditu.
Pairatu duzuna emakumearen-
ganako indarkeriarik isilenetakoa 
dela uste duzu?
Hainbat borroka-ildo jorratu 
ditugu, baina, kolektiboki, ez 
diogu horri eutsi. Kolektiboki 
erantzun behar zaio indarke-
ria obstetrikoaren egitura 
sistematikoari. Itsu, mutu eta 
gor nahi gaituzte, subjektu 
pasibo. Guztiek, erditzeaz asko 
edo gutxi jakin, tratu berdina 
izatea nahiko nuke nik: erres-
petuzkoa.

Ikaragarria da kontatzen ez 
baduzu sortzen den zauria; 
barrutik jaten zaitu... Eragina 
du horrek; ez, soilik, zure hau-
rrarekin izango duzun erla-
zioan, baita bikotekide-harre-
manean eta bestelako espa-
rruetan ere. Horrelako espe-
rientzien ondoren, emakumeak 
arlo sozialetik desagertzen 
dira, maiz.
Izana aspalditik badu ere, izena 
orain gutxikoa du indarkeria 
obstetrikoak (Munduko Osasun 
Erakundeak 2014an onartu zuen). 
Zertan ipini behar da begirada?
Batetik, boterea duten horiek 
interpelatu behar dira, baita, 
bestetik, indarkeria obstetrikoa 
gauzatzen dutenak ere. Oso 
zaila da, ordea. Horretarako, 
gaia jendartean mahaigaine-
ratu behar da eta borroka so-
ziala aktibatu.

"Erditzeen herena traumatikoa dela esaten da, baina horri osasun-sistemak ez 
dio erantzuten". WIKIPEDIA

"MUGIMENDU 
FEMINISTAREN 
BABESAREN FALTA 
SENTITU DUT"

ELKARRIZKETA

JON ANDER UBEDA ZELATUN
Lehen eta orain, Ernioko gu-
rutzea eta inguruak auzolanean 
iraunarazi eta zaindu dira. 
1947an altxa zuten gurutzea, 
eta, geroztik, garrantzi handi-
ko bi efemeride eman dira. 
1997an Ernio inguruko he-
rrialdeetako gazte talde bat 
elkartu eta Erniozaleak elkar-
tea sortu zuten. Haien lanari 
esker, gurutzea berreraiki eta 
beheko borda altxa zuten. Urte 
hartan bertan, ekitaldia anto-
latu zuten Zelatunen, gurutzea 
altxa zutenak omentzeko eta 
egindako lana erakusteko. 
Hogeita bost urte igaro dira 
geroztik, eta Erniozaleak el-
karteko kideek agur esatea 
erabaki dute. Aurreko belau-
naldien lekukoa hartu eta 
gurutzea eta inguruko ondarea 
berreskuratu zuten. Baina ez 
hori bakarrik. Mendi-zehar-
kalden seinaleztapena, liburu 
eder baten argitalpena eta 
belaunaldi berrien artean 
mendizaletasuna sustatzea 
izan da beren ekarpena. Egin-
dako lanarekin pozik, eta aro 
bat bete dutela ondorioztatu-
ta, Erniozaleak elkarteko kideek 
agur esateko ekitaldia antola-
tu zuten uztailaren 31n. Eki-
taldi bikoitza izan zen. Lehe-
nik, Ernioko gurutzean. Eta, 
segidan, Zelatungo belazeetan. 
Gurutzean, aurrean jarri eta 
Ixidro Lertxundi aiarrak au-
rreko eta ondorengo Ernioza-
leak gogoan hartu zituen. 
Mikel Maiz elkarteko kideak 
agurra dantzatu zuen, eta Er-
nioko ekitaldiari amaiera ema-
teko Haritz Mujika bertsolariak 
abestu zuen. Erniozaleen ira-
gana, oraina eta etorkizuna 
azken bertsoan lotu zituen: 
"Ta lehen ere eraiki zena lana 
eta festa uztartuz. Etorkizunez 
manten liteke, iraganean haus-
nartuz. Beste hainbestez luze 
jarraitu, osasunarekin zahar-
tuz, Ernio maite ta estimatzen 
duen jendea elkartuz".

Zelatunen amaitu zen eki-
taldia, sardin-jatearekin. Han-
go eta hemengo mendizaleak 
erromeri giroan murgildu 
ziren.Mikel Maiz asteasuarra dantzari lanetan aritu zen, eta Nerea Goikoetxea txistulari lanetan. AIURRI

Erniozaleak elkartearen 
agurra, lagunartean
1947an, Ernioko gurutzea altxa zutenak omendu zituen Erniozaleak elkarteak, 1997an. Hogeita 
bost urteren bueltan ekimen ugari jarri dituzte martxan. Besteak beste, Ernioko gurutzea eta 
beheko borda berreraikitzea. Helburuak beteta, agurtzen ere lezioa eman zuen

Erniozaleak elkarteko kideak eta lagunak, Ernioko gurutzean. AIURRI

Irailean bezalaxe, uztailaren 31n erromeri giroa nagusitu zen Zelatunen. AIURRI

Erniozaleak elkarteko hainbat kide Zelatunen, sardin-jatean lanean. AIURRI

Erniozaleak elkarteak ospakizuna antolatu zuen, San Inazio egunean. AIURRI

1997ko omenaldia gogoan
Aiurrik Zelatunen elkartu zituen 
Errezilgo Josu Galarraga, As-
teasuko Mikel Maiz eta Aiako 
Ixidro Lertxundi. 25 urte lehe-
nago, ekitaldi berezia antolatu 
baitzuten: 1947an gurutzea 
altxa zutenak Zelatunera era-

man eta omenaldia eskaini 
zieten. "Borobila izan zen. Lan 
handia egin genuen, eta guru-
txea altxa zutenak eta haien 
senideak eskertuta agertu ziren. 
Festa egun polita izan zen", 
horrela gogoratzen du Lertxun-
dik. "Oso hunkigarria izan zen, 

sentimendu asko mugiarazi 
zien. Malkoak ere atera ziren, 
eta jende asko eskerrak ema-
tera hurbildu zitzaigun. Kon-
tuan izan 80 urte ingurukoak 
zirela, asko eta asko. Kotxez 
ekarri genituen Zelatunera, 
haietako asko berriro hemen 

izatea ez zuten espero. Omen-
du genituen, eta bakoitzari 
gurutzearen erreplika txiki bana 
eman genien". Bizipen polita 
gordetzen du Maizek."Mere-
zitako omenaldiaizan zen", 
lagunen oroitzapena borobil-
du du Galarragak.

Zelatunera Iturriotzetik igo 
den mendizaleak Antonioren 
Bordarekin egingo du topo 
lehenbizi, eta ordekan 
aurrera, Agirretxe 
Bordarekin; Errezilgo bi 
familiek Etxeberria eta 
Irulegi familiek ematen die 
bizitza bi bordei.

Mokadu ederra jateko eta 
edari freskoa edateko 
parada bikaina eskaintzen 
zaio Zelatunera iristen 
denari. Alegia, denetariko 
pintxoak nahiz ogitartekoak, 
eta, zer esanik ez, platerrak. 
Jaki guztiak, sukalde 
tradizionaleko eran eginda!

Salneurrien aldetik ere, ez 
dago zertan kexatzerik. 
Antonioren Borda errentan 
hartuta daukan Maria Jesus 
Etxeberriaren esanetan, 
“beheko salneurriei eusten 
saiatzen gara”.

Agirretxe Bordako Iñaki 
Irulegik aitortu duenez, 
halako parajeetan ostatu 
bati eustekotan negozioari 
ez ezik, gauza gehiagori ere 
begiratu behar zaio. “Tokiak 
tiratu behar dizu, bestela, 
jai! Gure kasuan, familiarena 
da borda eta hirugarren 
belaunaldikoek eramaten 
dugu bere martxa oraintxe. 
Egia esan, ederra da 
entzutea mendizaleen 
ahotatik: “Beste inon ez 
zegok horrelako mendi 
gailurrera ailegatu, eta zuek 
eskaintzen dezuen 
aukerarik!”.

Jai egunetan zein iraileko 
erromerietan 10-12 lagun 
bildu daitezke sukaldeko 
zein zerbitzuko lanetan 
jarduteko, borda banatan. 
Gainerako egunetan, ordea, 

jaitsi egiten lan taldea. Nork 
bere irekitze denboraldia 
dauka, bestalde. Agirretxe 
Borda asteburuetan eta zubi 
garaietan irekitzen dute: 
“Astegunetan nork bere 
lanak eta eginbeharrak 
izaten ditugu, eta nahikoa 
egiten dugu”. 

Antonioren Bordak 
zabalagoa du irekiera 
denboraldia, Etxeberriak 
zehaztu digunez: “Azarotik 
maiatza bitarte igandeetan 
irekitzen dugu, eta 
maiatzetik azarora bitarte, 
egunero. Aldi berean, 
Santomasetik Errege 
egunera bitarteko eta Aste 

Santuko bi asteetan ere 
pizten dugu sukaldea”.

 
Zabalik edukitzearen 
meritua
Horrelako negozioak 
baldintza berezietan zutik 
mantentzeak dituen 
zailtasunak azpimarratu 
nahi izan du Irulegik: 
“Ostalaritzan ez dago 
batere erraza aurrera egitea; 
lan-ordu askoko ofizioa 
izateak, eta, gainera, jende 
normalak jai duenean zuk 
lan egitera behartzeak, 
horrek atzera egiten du. 
Honetan baino, ustez leku 
hobeetan, kalean, itxi behar 
izan dituzte hainbat jatetxe 

azken aldian”. Zelatungo bi 
borden bezeroa nortzuk 
osatzen duten galdetuta, 
jakina, familia giroan igotzen 
diren naturzaleak aipatzen 
dituzte lehenbiziko eta 
behin. Nolanahi ere, 
Etxeberriak, aurreneko 
entzunaldian, harrigarri 
samarra dirudien datua 
erantsi du: “Frantsesak eta 
ingelesak asko ari zaizkigu 
hurbiltzen azken aldian. 
Bailarako nekazal-
turismoetan egonaldia 
egiten dute, eta euskal 
kostaldea, Donostia edo 
Kontxa bisitatu ondoren, 
berta-bertakoa den zerbait 
ezagutzeko irrikaz egoten 
dira, eta Zelatunera 
bidaltzen dizkigute. Zora-
zora etortzen dira, Ernioko 
tontorra, inguru berde-
berdea, ganadua, 
bailararako bistak eta abar 
topatzen dituzte-eta! Gu 
aisa komunikatzen gara 
beraiekin. Ingelesez jarrita 
daukagu karta, eta bestela 
ere, zerbait ez badute ondo 
ulertzen, sukaldetik 
platerrak erakutsi, eta 
aurrera!”.

Aurtengo iraileko 
erromeriak sekula baino 
jendetsuagoak izatea 
espero dute bi bordetako 
arduradunek. Hara 
Etxeberriak egin duen 
gogoeta: “Erromeria-giroa 
ondo estimatzen duen gazte 
jendea dator atzetik, eta 
gainera, nik uste iraila 
etortzerako jende asko 
egongo dela nazkatuta 
hondartzetako beroarekin, 
eta deseatzen Zelatuneko 
haize freskoaz gozatzeko”.

Miren Antxia, Axun Irulegi, Iñaki Irulegi, Marijo Orthous, Txaro Irulegi eta 
Migel Angel Iriarte, Agirretxe Bordan. AIURRI

Mila Etxeberria, Arantxa Etxeberria, Ana Mari Etxeberria, Jose Mari 
Ugartemendia eta Maria Jesus Etxeberria, Antonioren Bordan. AIURRI

Zerbitzu ona eta merkea irailean, Zelatungo bordetan

ERREDAKZIOA AMASA-VILLABONA
Jaien hasierako hitzorduetan, 
Rozio egunean eta kuadrillen 
egunean, argi ikusi zen herri-
kideak festarako gogoz zeu-
dela. Jai Batzordetik bidera-
tutako egitarauak harrera 
bikaina izan zuen. Etxeondo 
Fest jaialdian hasita ikusi zen 

jaiaz gozatzeko gogo berezi 
hori. Jaien martxa bikaina 
izaten ari zen, harik eta astea-
ren amaierako zorigaiztoko 
gertaeren berri eman zen arte. 
Askotariko sexu erasoak izan 
ziren, eta, hori dela eta, osti-
raleko eta larunbateko gauak 
tentsio berezikoak izan ziren.

Erasoak saihesteko proto-
koloa martxan jarri behar izan 
zuten, jaietan gertaturikoa 
larria zenaren seinale. Erre-
bote plazan amaitu zen jaia 
uztailaren 31n, protesta eki-
taldi baketsu eta jendetsuare-
kin. Askatasunean eta beldu-
rrik gabe jaiaz gozatzeko al-

darrikapena egin zuten ohol-
tza gainera igo ziren emaku-
meek: “Ez dugu beldurrik izan 
nahi etxerako bidean, ez ta-
bernan, ezta komunera joatean 
ere. Ez dut etxera ondo iritsi 
naizen mezurik bidali nahi. 
Askatasuna nahi dugu. Erres-
petua. Espazioa”.

Amasa-Villabonako Udalak 
ere babesa erakutsi zien erasoa 
jasan zutenei, jaiei buruzko 
balorazioan: "Erasoak pairatu 
dituzten neska eta emakumeak 
izan nahi ditugu gogoan, guz-
tiek gure elkartasun eta babes 
osoa dute, eta udala bere es-
kuetan dagoen guztia egiteko 
prest dago biktimei modu 
aktiboan laguntzeko". Gipuz-
koako Foru Aldundiak ere 
deitoratu zituen erasoak.

Jendetza elkartu zen Errebote plazan, uztailaren 31n. AIURRI

Herritarrek merezi  
ez duten festa amaiera
Jendetza ari zen parte hartzen Santiotan, giro ederrean. Emakumeenganako sexu erasoak izan 
ziren, ordea, eta, horren ondorioz, jaien amaiera iluna izan zen. Txarrenean bada argi izpi bat: 
herri oso bat elkartu zen Errebote plazan, San Inazio egunez, erasoen aurka agertzeko

Urteotan zaintzan lan eredugarria egin duten profesionalek eman zioten hasiera jaiari, uztailaren 24an. AIURRI

Erraldoiak, buruhandiak eta ipotxak jaien hasieran. AIURRI Xake taldearen 50. urteurreneko ospakizuna egin zuten jaietan. AIURRI

Gazte bazkarian errealitatetik gertu zeuden mozorroak ikus zitezkeen. AIURRI Onddo Gazte Asanbladaren danborrada. AIURRI

SANTIOAK |  2022

Rozio eguneko kalejira. AIURRIJai parte-hartzaileak izan dira aurtengoak. AIURRI

Tradizioari eutsiz, Hazparne-Villabona partida San Inazio egunez. AIURRI Ekitaldirik izan ez bazen ere, herrikide askok gogoan hartu zuten Remi. AIURRI

SANTIOAK |  2022

Rozioan herrikide askok parte hartu zuen, ikusmin handia sortuz. AIURRI

LARRAULGO JAIAK

ERREDAKZIOA LARRAUL
Pello Joxepek kanpandorretik 
agerpena egin aurretik, Aiala 
Serrano eta Eñaut Urkaregi 
txirrindulari gazteak izan ziren 
jaiari hasiera eman ziotenak: 
“Aurten, inoiz baino gehiago, 
herri jatorra garela erakusiko 
dugu. Haur, gazte eta heldu 

plazan biltzen dituena. Hori 
bai, ezin dugu ahaztu jai ber-
dinzaleak eta errespetuan 
oinarritutakoak nahi ditugula 
aldarrikatu. Gora jai pareki-
deak, gora Larraulgo jaiak, 
gora zuek!”. Txalo artean amai-
tu zen pregoia, bost eguneko 
ospakizunei hasiera eman 

ziotenak. Biharamunean eki-
taldi bakarra izan zen, gazteei 
begirako akanpada. Ostegu-
nean eguraldia ez zen oso ona, 
eta dendak herriko frontoian 
jarri zituzten. Gaztetxoentzat 
ez ohiko gaua izan zen. Osti-
ralean hasi eta igandera bitar-
te ospakizun ugari izan zen.

Eguraldi bikaineko astebu-
rua izan zen abuztuko lehena. 
Uda beteko giroan aritu ziren 
kantuan, larunbat iluntzean. 
Jaiak ez zuen ia etenik izan eta 
igande goizean sagardo das-
taketarako esnatu zen bat 
baino gehiago. Bitartean eli-
zaren arkupetan paella pres-
tatzen aritu ziren. Bertso 
saioarekin eta trikitilarien 
emanaldiarekin amaiera eman 
zieten San Esteban jaiei.

Tradizio handikoa izan ohi 
da San Bartolome eguna ere. 
Abuztuaren 24a ospakizun 
eguna da Larraulen. Aurreko 
astean, meza, hamaiketakoa, 
mus txapelketa eta trikitilarien 
emanaldiarekin osatu zuten 
abuztuko bigarren ospakizu-
na.

Herriko gazteek eman zieten hasiera festei. AIURRI

Uda beteko giroa 
Larraulgo jaietan
Abuztuaren hasieran eta abuztuaren 24an Larraulen oso errotuta dauden bi ospakizun izan dira. 
Herriko jaiak uda giroko eguraldiarekin igaro ziren, eta herrikide askok erantzun zioten Jai 
Batzordetik antolatutako ekitaldi-sortari

Jaiak elkarrekin hasteko, akanpatu egin zuten Larraulgo gazteek. AIURRI

Ahotsak ozen entzun ziren herriko plazan. AIURRILarraulgo pilotalekuan dendak jarri zituzten. AIURRI

Otordu paregabea izan zuten larrauldarrek. AIURRI Ekitaldi ugariren artean, sagardo dastaketa ere izan zen. AIURRI

ADUNAKO JAIAK

IRUNE ALFONSO ADUNA
Herri askotan dago jaien buel-
tako pertsonaia, eta Adunan 
ere badute eurea; Kukurrukua. 
Hiru urte dira adunarrek ez 
dutela Kukurrukua; oilasko 
handi-handi bat kanpando-
rretik behera jaisten ikusten, 
eta aurten itzuli egin da: "nahi-

koa deskantsatu du dagoene-
ko, beraz esnatu egin beharko 
dugu, zuen laguntzarekin 
kukurrukua oihukatuz plaza 
jaistera animatzeko" aipatu 
zuen Ziarka kuadrillako Ekaitz 
Otegik, pregoiaz arduratzen 
zen herritarrak. Eta halaxe izan 
zen, guztiak batera, kukurru-

ku ozen eta indartsu batekin 
lortu zuten pertsonaia plaza-
ratzea. Ziarka kuadrillak, uda-
letxeko balkoitik txupina bota 
eta herriko festetan murgildu 
ziren.

Ostiralean hasi eta astelehe-
nera bitarte ekitaldi ugari egin 
ziren herrian. Herritarrei eta 

tradizioari begira jarritako lau 
egun luze. Larunbat goizean 
tradizio handia duen oilasko 
jokoa izan zuten. 

Baserriz baserri kalejiran eta 
dantza egiten  igaro zuten 
goiza, herriko plazan gomaz-
ko oilaskoei lepoa mozten 
amaitzeko. Ikusmira ikaraga-
rria sortuz. 

Herritarren parte hartzea 
ezinbestekoa da Andramarie-
tan, hala nola, Axeri dantza, 
eta kuadrilla egunean adibidez. 
Aurten, kuadrilla eguneko 
bazkarian Ziarka kuadrillak 
The Pelikans kuadrillari leku-
koa eman, eta hurrengo urte-
ko pregoiz eta bazkariaren 
arduradun izendatu zituzten 
horrela hurrengo urteko jaiei 
bidea emanez.

Ziarka kuadrilla jaiei ongietorria egiten. AIURRI

Kukurruku ozen batekin 
jaien bueltan
Andramari jaiak kukurruku ozen baten hotsarekin hasten dira. Abuztuaren 12tik 15era ospatu 
dituzte aurtengoak, baina aurreko asteburuan ere, ohitura duten moduan, ospakizun ezberdinak 
izan zituzten, herri-giroa berotzen joateko

Txupinarekin agurtu dira jaiak eta Kukurruku. AIURRI

Gazte talde handiak eutsi zion oilasko jokoaren tradizioari. AIURRIBegiak itxita plazari buelta eman, eta tradizioarekin hasi ziren. AIURRI

Koloredun kamisetak jarri eta kuadrillan bazkaldu zuten. AIURRI Ziarka kuadrillak paella erraldoia prestatu zuen herrikideentzat. AIURRI

ZIZURKILGO JAIAK

IRUNE ALFONSO ZIZURKIL
2020. urtean Alex Inza izen-
datu zuten txapeldun eta be-
rak bi urteren ondoren, izan 
du txupina botatzeko aukera. 
Ekitaldi ugari egin dituzte Zi-
zurkilen, eta herri giroa suma-
tu da jaietako lau egunetan. 
Plazak eta kaleak jendetsu, 

parte-hartze oso ona izanik. 
Ostiralean, oilasko biltzaileek 
egun luzea izan zuten aurretik, 
goizean goiz hasi eta eguerdi-
ra arte dantzan ibili ziren, 
plazan azken dantza saioare-
kin amaitzeko.

Indarrak hartzeko otorduak 
ez dira falta izan Zizurkilen, 

izan ere, bazkari eta afari ede-
rrak egin jaietako egunetan 
zehar; hala nola, otordua  
oilasko biltzaileentzat, herri 
afaria, haurren bazkaria, herri 
afaria, jubilatuen hamaiketa-
koa, eta kuadrillen bazka- 
ria, goseak ez du lekurik  
hemen.

Alabaina, guztia ez da izan 
jan eta edana, kirolak indar 
handia izan baitu aurtengo 
festetan ere, krosean eta hau-
rrentzako abentura jolas eta 
proba ugari egin dira herrigu-
nean, toka, txapel jaurtiketa…  
eta parte hartzeko roletik ikus-
learen rolera salto eginez, 
herri kirol ikuskizunaz goza-
tzeko aukera izan dute zizur-
kildarrek.

Gainera, kultur ekintza uga-
ri izan dituzte, magia ikuski-
zuna ilusioa zabaltzeko, bu-
ruhandi eta erraldoien kaleji-
ra, Alur dantza taldearen Itsas 
Lapur ikuskizun berria, eta 
urtero egiten den moduan 
bertsolarien saio nagusia. As-
pertzeko betarik ez da izan 
aurtengo jaietan.

Alex Inzak botatako txupinarekin hasi ziren herriko jaiak. AIURRI

Otorduz eta ekitaldiez 
beteriko jai alaiak
Abuztuaren 12tik 15era jai giroan murgildu ziren zizurkildarrak. Alex Inza herritarrak bota zuen 
txupina eta lau egun borobil izan dituzte, Zizurkil herri euskalduna dela gogoratu eta eraso 
matxistarik onartzen ez dela aldarrikatzearekin batera

Zizurkilen eraso matxistarik ez dela onartzen aldarrikatu zuten. AIURRI

Haurren egunean ekitaldi ugari izan ziren. AIURRIBaserriz baserri ibili ziren oilasko biltzaileak dantzan. AIURRI

150 lagun bildu ziren kuadrilla bazkarian. AIURRI Itsas lapurrak ikuskizun berria eskaini zuten plazan. AIURRI

47567_68_A15-Eskualdea-A-B.indd   19 30/08/2022   13:23:52



20 AIURRI BETERRI-AIZTONDOKO HAMABOSKARIA   2022-09-02

ZIZURKILGO JAIAK

IRUNE ALFONSO ZIZURKIL
Irailean dira jaiak baina goiztiar 
aritu zineten antolatzen hasteko 
garaian…
Lehenengo bilera martxoa 
hasieran egiten dugu, uztai-
lerako guztia lotuta izateko. 
Jaiak irailean dira eta abuztua 
tartean egokitzen da. Oporrak 
direla eta, aurretik guztia prest 
uzten dugu. Lehenengo bi 
bileretan kontzertuak lotzen 
saiatzen gara, herriko ingu-
ruetako jaiak ere izaten dire-
lako. Kontzertuei begira goiz 
ibiltzen saiatzen gara beti.
Ilusio handiarekin ikusi zaitugu 
jaien inguruan hitz egiten.
Ilusio handia izaten dut beti, 
herriko festak dira eta antola-
tzeko gogoz egoten naiz, jaiak 
noiz iritsiko zain geratzen naiz 
gero. Azken bi urtetan neka-
garriagoa izan da, 'ez jaiak' 
antolatzea arau guztiak jarrai-
tuz gogo gutxiagorekin aritzen 
zara, baina, aurten bai, aurten 
ilusio handiz hartuko ditugu 
jaiak.
Uliazpiri omenaldia egingo diozue. 
Haien lana, nola ez, omendu as-
moz?
Urte guztian lanean aritzen 
den entitatea da eta herriko 
ekitaldi asko eta askotan par-
te hartzen dute. Zizurkilen 
parte direla, bertan daudela 
erakutsi nahi dugu. Euren lana 
eta eurak ikustaraztea da lor-
tu nahi duguna, eta horrega-
tik pentsatu dugu txupinazoa 
beraiek botatzea.
Jaietan ohiko ziren ekitaldi guz-
tiak berreskuratuko al dituzue?
Guzti-guztiak ez dut uste. Asko 
bere horretan utziko ditugu, 
aldaketaren bat izango dute 
ordutegian, dianaren kasuan 

adibidez, baina gehiengoa 
egingo dela esango nuke: he-
rri bazkaria, diana, herri afaria... 
Danborrada jada ez da egiten, 
esaterako. Bestalde, ekitaldi 
berriak sartzen saiatu gara.
Bada, beraz, berrikuntzarik orduan 
aurtengo jaietan...
Ekitaldi gehiago egiten saiatu 
gara. Festen aurretik, bertso 
afaria antolatu dugu, Urka-
mendi elkartean, eta horrez 
gain, urtero egiten diren eki-
taldi tradizionalei beste buel-
ta bat ematen saiatu gara 
jendeak gehiago parte har 
dezan. Mozorro lehiaketaren 
kasua aipatuko nuke; bertan 
jende gehiagok parte hartu 
dezan photo-call egitea era-
baki dugu eta lehiaketan par-
te hartzeko beharrekoa izan-
go da bertan argazkia ateratzea. 
Ondoren, sare sozialen bidez 
edo whatsapp bidez bidali 
beharko dute argazkia. Berri-
kuntza honekin jende gehiago 
ikusi nahi dugu mozorrotuta.
Zizurkildarrek gogokoen duten 
ekitaldia zein dela iruditzen zai-
zu?
Txupinazoa zalantzarik gabe, 
herritarrek izugarrizko ilusioa 
izaten dute. Aipagarriena he-
rri bazkaria, litzateke. Bertan 
adin tarte desberdinetako 
jende asko biltzen gara. 600 
pertsona inguru esango nuke, 
eta aurten, jende gehiago el-
kartuko garela uste dut. Oso 
giro polita izaten da.
Egitaruan Los Zopilotes Txirriaus 
ikusteak arreta piztu digu.
Herriko jaiak herritarrentzat 
egitea izan dugu helburu beti, 
baina egia da, kontzertu batzuk 
ere jartzen ditugula inguruko 
jendea erakartzeko. Talde ho-

nek izena aspalditik du lortua, 
eta gainera, musika dantza-
garria eta gure gustukoa egiten 
dute.
Melo prest dago?
Aurten ilusio handiagoarekin 
etorriko da Melo.
Bernarda oroituko duzue zizur-
kildarrek…
Emakume zizurkildarra zen 
Bernarda. Igande goizetan, 
dianarekin batera dultzaine-
roak euren saioa egiten dute 
ibilbide batean zehar eta Ber-
nardaren etxean amaitu. 

Dultzaineroentzat eta dul-
tzaineroekin batera doazen 
herritar horientzat gosaria 
prestatzen zuen Bernardak; 
ez zen nolanahiko gosaria 
izaten. 

Sekulakoa zen, bere jokabi-
dearen erakusgarri. Oso giro 
"etxekoa" sortzen zuen. Ez 
dugu bera oroitzeari utzi nahi, 
eta horregatik, herri bazkaria-
ri, "Bernardaren herri bazka-
ria" izena jarri diogu.

Herri bazkaria galduko ez 
den ekitaldia baita, egitarauan 
finkoa da hitzordu hori. Ho-
rregatik egokia iruditzen zai-
gu aurrerantzean "Bernarda-
ren herri bazkaria" izenez 
ezagutaraztea.
Nola bizi dituzu zuk jaiak? He-
rriko jaiak bere horretan ospatzea 
pozgarria da, ezta?

Barru-barrutik bizi ditut jaiak. 
Zerotik amaierara arte anto-
latzen aritzen gara, eta detai-
le guztiak kontuan hartzen 
ditugu, horregatik lehenengo 
egunetik iristeko gogoa izaten 
dut. Jai egunetan, ez dut asko 
pentsatzen oso festazalea nai-
zelako, baina beti egiten duzu 
barne balorazio txiki bat.
Urte askotan barra atzean ego-
kitu zaizu jaiak ospatzea...
Zazpi urtez jarraian aritu naiz 
tabernan lanean. Aurtengoa 
izango da lehenengo urtea ez 
dudana tabernan lanik egin-
go. Jaia eta lana uztartzea, 
egia esan, oso gogorra egiten 
da. Festazalea, herrikoa, eta 
herriko jai batzordeko kidea 
izanik, oso zaila izaten da 
sentimenduei eustea. Urte 
osoan zehar antolatzen ibili 
ondoren, ekitaldi batzuetan 
ezin parte hartu izanak min 
ematen du.

Bestalde, herriko jendea 
gerturatzen zaizu tabernara, 
herritarrak alaiago egoten dira 
jaiak iraun bitartean, eta lanean 
izanik ere segituan sartzen 
zara festa giroan. Hala ere, ez 
dut faltan botako barran lanean 
aritzea.
Zizurkildarrei zerbait esateko?
Giro polita egoten dela herrian 
eta etor dadila jai-girora nahi 
duen guztia.

Edurne Mendizabal. AIURRI

"Aurten ilusio 
handiz hartuko 
ditugu jaiak"
EDURNE MENDIZABAL ZIZURKILGO JAI BATZORDEKO KIDEA

Zazpi urtez barraren bestaldean egon da lanean; aurten jai du

IRAILAK 9
OSTIRALA. GAZTE EGUNA
11:00  Haur jolasak.
14:30  Gazte bazkaria.
17:00  Urpekariak haur kale-

antzerkia Aurrera plazan. 
Ondoren, Txokolatada.

19:00  Buruhandiak Joxe Arregi 
Plazan.

17:30  Distopia herrian zehar.
20:00  VI. Patata tortila lehiaketa.
21:15 Tortila patata lehiaketako 

sari banaketa. Lehiaketan 
egindako tortilak jateko 
mahaiak eta aulkiak 
egongo dira plazan.

22:45  Suzko zezena.
23:00  Sua, Gozategi.

 IRAILAK 10
LARUNBATA

11:00 Meloren bila.
12:00 Buruhandiak.
12:30 Apar festa.
14:00 Bernardaren herri 

bazkaria.
16:00 Postre lehiaketa.
17:00 Bingo musikatua.
20:00 Gabezin taldea.
22:00-00:00 Photocall-a. 

Mozorro lehiaketan parte 
hartzeko argazkia atera 
beharko da bertan.

23:30 Gabezin taldea.
00:00 Mozorro lehiaketako sari 

banaketa. Ondoren, DZ. 

IRAILAK 11
IGANDEA

08:00  Diana.
11:00  Sardina eta sagardo 

dastaketa.
12:45  Bukalai Dantza Taldea.
13:30  Jubilatuen jolasak.
14:30  Jubilatu bazkaria.
16:00  Xake eta Mus txapelketak.
16:30  Erraldoi eta buruhandiak.
19:45  Tioteron: “Festamentua”.
22:00 Bea Larrañagaren 

bakarrizketa: “Bonba bat 
naiz”.

IRAILAK 3
LARUNBATA
10:00  Errugbi partidak Danenako 

zelaian: La Unica (Iruña), 
Burgos, Ordizia, 
Hendayais eta Bera Bera.

14:30  Hirugarren denbora: 
Bazkaria Joxe Arregi 
plazan.

IRAILAK 5
ASTELEHENA

18:30  Haurren krosa.
19:00  Zizurkilgo Kros Mistoa.
21:00  Bertso-afaria Urkamendin: 

Andoni Egaña eta Maialen 
Lujanbio. Gai-jartzailea: 
Igotz Alkorta.

IRAILAK 7
ASTEAZKENA

18:00  Marrazki lehiaketako 
erakusketa. 18:30ean sari 
banaketa ekitaldia.

19:45  Fraisoroko Artistak 
ikuskizuna.

20:00  Txupinazoa, Uliazpiri 
eskainia. Buruhandiak eta 
JunDaJo txaranga.

21:30 Herri afaria. Ondoren, 
JunDaJo txaranga.

02:00  Karaokea.

IRAILAK 8
OSTEGUNA

11:00  Puzgarriak.
17:30  Kawadeni talde 

afrikarraren ikuskizuna 
Aurrera plazan. Ondoren, 
Buruhandiak.

19:45  Oihana Iguaran, Unai 
Mendizabal, Haritz Mujika 
eta Ane Labaka 
bertsolariak elizan. 

Zizurkilgo Jaiak

Gazte egunean Distopia
Irailaren 9an, ostiralarekin, arratsaldeko giroa alaitzen ibiliko 
dira Distopiako kideak. 17:30ean hasiko da saioa. Gau 
horretan bertan zuzenean ariko dira Sua eta Gozategi taldeak 
ere. Larunbatean Gabezin eta DZ disko jartzailea. Ostegun 
gauez, berriz, Onkixin eta Zopilotes Txirriaus.

AIURRI

Tioteron, dantza eta ikuskizuna
"Festamentua" ikuskizuna eskaintzera hurbilduko dira 
Zizurkilera Tioteron taldeko kideak. Tradizioa eta 
berrikuntza bikain uztartzen dituzte, ikuslegoa aho bete 
hortz utziz. Bukalai herriko dantzarien emanaldia, berriz, 
igande eguerdian izango da.

AIURRI

Bertso afaria 
Urkamendin
Andoni Egaña eta Maialen 
Lujanbio kantari ariko dira 
irailaren 5ean, 
astelehenarekin, Urkamendi 
elkartean. Igotz Alkorta 
ariko da gai-jartzaile 
lanetan, txartelak aurretik 
eskuratu behar dira. 
Irailaren 8an bertso saioa 
izango da, elizan.

Gai-jartzailea: Amaia 
Agirre.

23:00  Onkixin eta Zopilotes 
Txirriaus taldeen 
kontzertua.

ODOL-EMAILEAK

ANDOAIN
Irailak 12, astelehena
16:30-20:30, anbulatorioa

MENDIZALETASUNA

AMASA-VILLABONA 
Mendi irteera Pirinioetara
Baños de Panticosa- Garmo 
Negro (3064)- Serrato (2701)- 
Piniecho (2566). Izen ematea eta 
informazioa: Irailak 1 eta 8.  
649 717 182 (20:00-22:00). 
aizkardi@aizkardi.com
Irailak 10 eta 11.

ANDOAIN 
Irteera, Euskalduna
Izpegiko bidea-Gorramendi 
(1074)-Gorramakil (1087)- 
Amaiur. Irteera luzea edo motza 
egiteko aukera eskaintzen da. 
Izena emateko: Irailaren 8ra arte, 
astearte eta ostegunetan, 
19:00etatik 20:30era, elkartean 
edota mail bidez.
Irailak 11, igandea

HAUR IKUSKIZUNA

ANDOAIN 
Numenak
Basajaun, Lamia, sorgina, 
Gentilak... pertsonaia mitologi-
koak Leitzarango Otieta parkean.
18:00, Otieta. 
Irailak 4, larunbata.

MUSIKA

AMASA-VILLABONA 
Aljibe gauak:  
Dena eta Lamiak taldeak
Sarrerak aurrez 5 euro, Basajau-
nen eta Rainbowen. Tokian 
bertan 8 euro.
22:00, Aljibea.  
Irailak 2, ostirala.

ANTZERKIA

AMASA-VILLABONA 
‘Harri minak’, Bonbon beltz 
konpainiaren eskutik
Irailak 16, ostirala. 
19:30, Gurea antzokia.

DANTZA

AMASA-VILLABONA 
Dye Dye ikuskizuna
Irailak 18, igandea. 
19:30, Txistulari plaza.

Dantza pote ikuskizuna
Irailak 25, igandea. 
19:30, Malkar plazan  
hasita.

AZOKA

ASTEASU 
Azoka berezia
Gertuko produktuen azoka.
Irailak 25, igandea.

AMASA-VILLABONA 
Azoka berezia
XXVII. Azoka berezia eta isats 
gisatuen lehiaketa.
Irailak 17, larunbata. 
09:30, Errebote plaza

TXAKOLIN EGUNA

Amasa
16:30 Herri kirolak: I. sega 
apustua
17:30 Txakolin dastaketa
Txakolin dastaketa eta bi pintxo, 
5 euro.
Irailak 17, larunbata.

IKUSZIRKUS

ANDOAIN 
"[`e.go]", Dikothomia Cia
Pertsona batean elkarrekin bizi 
diren pertsonaia ezberdinen, eta 
pertsonaia bakoitzean bizi diren 
“ni” ezberdinen arteko norgehia-
goka. Bidaia emozional eta 
zirraragarria. 

Zumea plaza, 19:00. 
Irailak 10, larunbata. Doan.

"Mikra", Berdinki Zirkua
Botere harremanak ikusarazteko, 
zirku disziplinak akrobatikoak 
lengoaia gisan baliatzen dituen 
pieza da Mikra.
Goikoplaza, 19:00. 
Irailak 11, igandea. Doan.

"Urbasa", Hutsun+Ortzi
Leitzarango Otieta parkean, 
18:00. 
Irailak 17, larunbata. Doan.

Do Not Disturb – Vaiven Circo
Goikoplaza, 19:00. 
Irailak 18, igandea. Doan.

AIURRI

LARRAUL "Konektatu zure gosearekin" erretiroa
Sukaldaritza-tailerrak, yoga, lodifobiaz hausnarketa, tailerrak, zaintza…
Izen-ematea: maddietxeberrianutrizioa@gmail.com.
Irailak 24, 25. Larraulgo aterpetxea.

AMASA-VILLABONA

GUREA ZINEMA

Minions: El origen de Gru
Irailak 17, larunbata. 17:00
Irailak 18, igandea. 17:00

Dios Mio, ¿Pero qué nos has 
hecho?
Irailak 17, lar. 19:30 eta 22:00.
Irailak 18, igandea. 19:30
Irailak 19, astelehena. 19:30. 
*Adi! Ikuslearen egunak 
ordutegi berria du.

ANDOAIN

BASTERO KULTURGUNEA

Minions El Origen de Gru
Irailak 9, ost. 17:00
Irailak 10, lar. 17:00
Irailak 11, igandea. 17:00.

DC Liga de supermascotas
Irailak 17, lar. 17:00
Irailak 18, igandea. 17:00.

Padre no hay más que uno 3
Irailak 3, lar. 19:30, 22:00.
Irailak 4, igandea. 17:00, 
19:30.
Irailak 5, astl. 19:30, 22:00.
Irailak 6, astr. 19:30.

Dios mio, ¿pero que nos has 
hecho?
Irailak 9, ost. 19:30
Irailak 10, lar. 19:30, 22:00.
Irailak 11, igandea. 19:30.
Irailak 12, astl. 19:30, 22:00.

El test
Irailak 17, lar. 19:30, 22:00.
Irailak 18, igandea. 19:30.
Irailak 19, astl. 19:30.

ZINEMA

OHARRA:  
Baliteke pandemiaren momentuko egoerak eraginda ekitaldiren batean aldaketak egin beharra izatea

IRAILAREN 3TIK AURRERA
EMAIGUZUE ZUEN EKITALDIEN BERRI. Tel.: 943 300 732 / 619 163 537 / aiztondo@aiurri.eus / diseinua@aiurri.eus

AGENDA

ZORION AGURRAKZORION AGURRAKZORION AGURRAKZORION AGURRAKZORION AGURRAKZORION AGURRAKZORION AGURRAKZORION AGURRAK

ANDOAIN
Inge Igarriz 
Lizaso
Inge Igarriz 
Lizasok 
abuztuaren 5an 
15 urte bete 
zituen.Muxuak 
etxekoen partetik.

ANDOAIN
Zoriona Nerea
Nereak 10 urte 
beteko ditu 
irailaren 3an. 
Jarraitu orain 
bezain jatorra eta 
alaia izaten. Muxu 
erraldoiak etxeko 
guztien partez.

• Pedro Azpillaga Elustondo. Uztailaren 27an, Andoainen.
• Manuel Igerategi Iguaran. Abuztuaren 1ean, Andoainen.
• Gabriel Narciso Olaya. Abuztuaren 6an, Andoainen.
• Marijose Egia Egaña. Abuztuaren 6an, Andoainen.
• Juan Maria Ozcariz Larrañaga. Abuztuaren 12an, Andoainen.
• Zulima Carbajo Rodriguez. Abuztuaren 12an, Andoainen.
• Angel Izquierdo Monge. Abuztuaren 13an, Andoainen.
• Jon Ibañez Sanchez. Abuztuaren 15ean, Andoainen.
• Joxe Agirre Isasti. Abuztuaren 15ean, Andoainen.
• Klara Txintxurreta Zalakain. Abuztuaren 18an, Andoainen.
• Edurne Elola Amenabar. Abuztuaren 19an, Andoainen.
• Luciano Lavado Galán. Abuztuaren 24an, Andoainen
• Ciriaco Dominguez Calvarro. Abuztuaren 25ean, Andoainen.
• Miguel Moreira Fernandez. Abuztuaren 25ean, Andoainen.
• Cipri Parra Rosado. Abuztuaren 26an, Andoainen.
• Migel Iruretagoiena Saralegi. Uztailaren 13an, Zizurkilen.
• Candida Lasarte Ijurco. Abuztuaren 18an, Zizurkilen.
• Enrique Jauregi Legarra. Abuztuaren 24an, Zizurkilen.
• Juan Ramon Flores Flores. Uztailaren 14an, Amasa-Villabonan.
• Florentina Geresta Maiz. Uztailaren 14an, Amasa-Villabonan.
• Graci Sanchez Castro. Uztailaren 19an, Amasa-Villabonan.
• Jose Antonio Ormazabal Gurrutxaga. Abuztuaren 6an, 

Amasa-Villabonan.
• Cecilia Rodriguez Davila. Abuztuaren 17an,  

Amasa-Villabonan.
• Nicanor Cuenllas Gutierrez. Abuztuaren 22an, 

Amasa-Villabonan.
• Dominica Iñurrita Iguaran. Abuztuaren 23an,  

Amasa-Villabonan.
• Fernando Cenzano Lopez. Abuztuaren 26an,  

Amasa-Villabonan.
• Jose Ignacio Morabide Mendizabal. Abuztuaren 29an, 

Amasa-Villabonan.
• Maritxu Nieve Albiasu. Abuztuaren 19an, Asteasun.
• Juan Maria Sanchez Ignacio. Uztailaren 18an, Asteasun.
• Julia Intsausti Ezeiza. Abuztuaren 25ean, Asteasun.

HERIOTZAK

ERREDAKZIOA ANDOAIN
Irailaren 23an kantari ariko 
dira Amets Arzallus eta Maia-
len Lujanbio Urnietako Oia-
nume jatetxean, Amaia Agirrek 
gidatutako bertso afarian. 

Jendetsua izango dela espe-
ro da, hango eta hemengo 
bertsozaleak elkartzea espero 
delako. Aiurrik bertan egote-
ko aukera eskainiko die Aiu-
rriko harpidedunei, bi txartel 
zozkatuz.

Zozketan berrian parte har-
tu nahi? Irailaren 9ra arte duzu 
aukera. 

Parte hartzeko "Bertsoa" 
i z a n g o  d a  h i t z  g a k o a .  
Zorte on! Parte hartzeko mo-
duak:

• Whatsappa: 619 163 537.
• Emaila: diseinua@aiurri.eus.
• Telefonoa: 943 300 732.

Zozketaren irabazlearen 
berri irailaren 16ko Aiurri ha-
maboskarian emango dugu.

ZOZKETA

Aiurrik eta Euskaraldiak antolatu duten 
bertso afarirako bi txartelen zozketa

Lujanbio eta Arzallus kantari ariko 
dira, irailaren 23an. AIURRI

IRAKASKUNTZA
Ingeleseko klase 
partikularrak ema-
ten dituen norbait 
behar dut 9-11 urte 
bitarteko haurrei 
irailetik aurrera es-
kolak etxean ema-
teko. Informazio 
gehiago: 650 34 11 
08 telefonoan.

SALGAI
Antiescaras koltxoia 
salgai. Tel.: 660 235 
259. 

EROSI
Lursai la erosiko 
nuke Asteasu, Zizur-
kil, Larraul aldean. 
671 31 68 63 Lour-
des.

PARTE HARTZEKO
diseinua@aiurri.eus  
619 163 537 
943 300 732 
Arantzibia 4-5, 
behea. ANDOAIN

MERKATU TXIKIA

ESKELA

Asteasun, 2022ko abuztuaren 29an

Goldaratzen jaiotako
andre asteasuarra

sukaldari lanetan fin
eta amona earra

etxekoentzat ez zuen
inoiz begitarte txarra

ta besteak laguntzeko
a zer nolako indarra

tren zehin kotxez zeharkatu
ditu hego ta iparra
egon eguzkia edo

elurra ta kazkabarra
orain ordea iritsi

zaio gu utzi beharra
baina edukiko dugu
gogoan zure izarra

(Mariano Txapartegiren alarguna) 
Abuztuaren 19an hil zen

Maritxu 
NIEVE ALBIASU

OROIGARRIA

Urtebete joan zinenetik,  
baina gure artean jarraitzen duzu.

1950-IX-08 / 2021-IX-10

Begoña  
GABIRONDO IRAZUSTA

Maite zaitugu.

Etxekoak.

EGILEA:  
IZARO LIZARRAGA 

GAIA:  
ZIZURKILGO JAIAK

ILUSTRAZIOA

